
Rheoliadau Asiantaethau Mabwysiadu (Cymru) 2005

RHAN 4

DYLETSWYDDAU ASIANTAETH FABWYSIADU
O RAN DARPAR FABWYSIADYDD

Gofyniad i ddarparu cwnsela a gwybodaeth

21. Pan fydd yr asiantaeth fabwysiadu yn ystyried a yw person yn addas i fabwysiadu plentyn,
rhaid i'r asiantaeth —

(a) darparu gwasanaeth cwnsela ar gyfer y darpar fabwysiadydd;

(b) mewn achos adran 83, esbonio i'r darpar fabwysiadydd y weithdrefn o ran mabwysiadu
plentyn o'r wlad y mae'r darpar fabwysiadydd yn dymuno mabwysiadu ohoni a
goblygiadau cyfreithiol gwneud hynny;

(c) mewnunrhyw achos arall esbonio i'r darpar fabwysiadydd y weithdrefn o ran lleoli ar gyfer
mabwysiadu (gan gynnwys lleoliad drwy gydsyniad o dan adran 19 o'r Ddeddf, cydsyniad
i wneud gorchymyn mabwysiadu yn y dyfodol o dan adran 20 o'r Ddeddf, cyfyngu
cyfrifoldeb rhiant a gorchmynion lleoliad) a mabwysiadu a goblygiadau cyfreithiol
gwneud hynny; a

(ch) rhoi gwybodaeth ysgrifenedig i'r darpar fabwysiadydd ynglyn a'r materion y cyfeirir atynt
yn is-baragraff (b) neu, yn 6l y digwydd, (c).

Gofyniad i ystyried cais am asesiad o addasrwydd i fabwysiadu plentyn

22.—(1) Pan fydd yr asiantacth fabwysiadu, yn dilyn y gweithdrefnau y cyfeirir atynt yn
rheoliad 21, yn cael cais ysgrifenedig oddi wrth ddarpar fabwysiadydd am asesiad o'i addasrwydd i
fabwysiadu plentyn, rhaid i'r asiantaeth ddechrau cofnod achos o ran y darpar fabwysiadydd hwnnw
ac ystyried addasrwydd y person hwnnw i fabwysiadu plentyn.

(2) Caiff yr asiantaeth fabwysiadu ofyn i'r darpar fabwysiadydd ddarparu unrhyw wybodaeth
bellach yn ysgrifenedig y mae'r asiantaeth yn rhesymol yn ei gwneud yn ofynnol.

(3) Pan fydd paragraff (1) yn gymwys o ran cwpl, ystyrir yr asesiad o'u haddasrwydd i fabwysiadu
plentyn ar y cyd a bydd yr asiantaeth yn dechrau cofnod achos unigol.

Gofyniad i wneud gwiriadau gyda'r heddlu

23.—(1) Rhaid i'r asiantaeth fabwysiadu gael y canlynol —

(a) o rany darpar fabwysiadydd, tystysgrif record droseddol fanwl yn 6l ystyr adran 115 o
Ddeddf yr Heddlu 1997(1) gan gynnwys y materion a bennir yn is-adran (6A) o'r adran
honno; a

(1) 1997 p.50. Diwygiwyd adran 115 gan adran 328 o Ddeddf Cyfiawnder Troseddol 2003, adran 19 o Ddeddf Iechyd a Gofal
Cymdeithasol 2001, adrannau 90, 103, 104 a 116 o Ddeddf Safonau Gofal 2000, adran 152 o Ddeddf Addysg 2002 ac


http://www.legislation.gov.uk/id/ukpga/1997/50

Document Generated: 2023-05-27
Statws This is the original version (as it was originally made). Dim ond ar
ei ffurf wreiddiol y mae’r eitem hon o ddeddfwriaeth ar gael ar hyn o bryd.

(b) o ran unrhyw aelod arall o aelwyd y darpar fabwysiadydd sy'n 18 oed neu drosodd,
tystysgrif record droseddol fanwl o dan adran 115 o'r Ddeddf honno gan gynnwys y
materion a bennir yn is-adran (6A) o'r adran honno.

(2) Rhaid i'r asiantaeth fabwysiadu beidio ag ystyried person yn addas i fabwysiadu plentyn neu,
yn 0l y digwydd, rhaid iddi ystyried nad yw person bellach yn addas i fabwysiadu plentyn, os yw'r
person neu unrhyw aelod o aelwyd y person hwnnw sy'n 18 oed neu drosodd —

(a) wedi'i gollfarnu o dramgwydd benodedig a gyflawnwyd pan oedd yn 18 oed neu drosodd;
neu

(b) os cafodd rybuddiad gan gwnstabl o ran unrhyw dramgwydd o'r fath, y cyfaddefodd y
person i'r tramgwydd pan roddwyd y rhybuddiad iddo.

(3) Ym mharagraff (2) ystyr “tramgwydd penodedig” yw —
(a) tramgwydd yn erbyn plentyn;
(b) tramgwydd a bennir yn Rhan 1 o Atodlen 3;

(c) tramgwydd yn groes i adran 170 o Ddeddf Rheoli Tollau Tramor a Chartref 1979(2)
o ran nwyddau y gwaharddir eu mewnforio o dan adran 42 o Ddeddf Cydgrynhoi
Tollau 1876 (gwaharddiadau a chyfyngiadau ynghylch pornograffi)(3) os oedd y nwyddau
gwaharddedig yn cynnwys ffotograffau anweddus o blant o dan 16 oed,;

(ch) unrhyw dramgwydd arall sy'n cynnwys anaf corfforol i blentyn, ac eithrio tramgwydd
ymosodiad cyffredin neu guro,

ac mae i'r ymadrodd “tramgwydd yn erbyn plentyn” yr ystyr a roddir i “offence against a child”
yn adran 26(1) o Ddeddf Cyfiawnder Troseddol a Gwasanaethau Llys 2000(4) ac eithrio nad yw'n
cynnwys tramgwydd yn groes i adran 9 o Ddeddf Tramgwyddau Rhywiol 2003 (gweithgaredd
rhywiol & phlentyn) mewn achos lle'r oedd y tramgwyddwr o dan 20 oed a'r plentyn yn 13 oed neu
drosodd adeg cyflawni'r tramgwydd.

(4) Ni chaiff asiantaeth fabwysiadu ystyried bod person yn addas i fabwysiadu plentyn neu, yn 61
y digwydd, rhaid iddi ystyried nad yw person bellach yn addas i fabwysiadu plentyn, os yw'r person
neu unrhyw aelod o aelwyd y person hwnnw sy'n 18 oed neu drosodd —

(a) wedi'i gollfarnu o dramgwydd a bennir ym mharagraff 1 o Ran 2 o Atodlen 3 a gyflawnwyd
pan oedd yn 18 oed neu drosodd neu os cafodd rybuddiad gan gwnstabl o ran unrhyw
dramgwydd o'r fath, y cyfaddefodd y person i'r tramgwydd pan roddwyd y rhybuddiad
iddo; neu

(b) yn dod o fewn paragraff 2 neu 3 o Ran 2 o Atodlen 3,
er bod y tramgwyddau statudol a bennir yn Rhan 2 o Atodlen 3 wedi'u diddymu.

Gofyniad i hysbysu

24. Rhaid i'r asiantaeth fabwysiadu hysbysu'r darpar fabwysiadydd yn ysgrifenedig cyn gynted
a phosibl ar 61 dod yn ymwybodol nad yw'r person yn addas, neu yn 61 y digwydd, nad yw'r person
bellach yn addas, i fabwysiadu plentyn yn rhinwedd rheoliad 23(2) i (4).

Atodlenni 21 a 22 iddi, adran 8 o Ddeddf Amddiffyn Plant 1999, adran 135 o'r Ddeddf, adran 2 o Ddeddf Diwygio'r
Gwasanaeth Iechyd Gwladol a Phroffesiynau Gofal Iechyd 2002 ac Atodlen 2 iddi ac adran 115 o Ddeddf Trwyddedu 2003.
2) 1979p.2.
(3) 1876 p.36.
(4) 2000 p.43. Diwygiwyd Atodlen 4 i Ddeddf 2000 gan Ddeddf Tramgwyddau Rhywiol 2003 c. 42.

Gofyniad i ddarparu paratoad ar gyfer mabwysiadu

25.—(1) Pan fydd yr asiantaeth fabwysiadu yn ystyried a yw person yn addas i fabwysiadu
plentyn, rhaid i'r asiantaeth wneud trefniadau i'r darpar fabwysiadydd gael y paratoad hwnnw ar
gyfer mabwysiadu y mae'r asiantaeth yn ystyried ei bod yn briodol.

(2) Nid yw paragraff (1) yn gymwys os yw'r asiantaeth fabwysiadu wedi'i bodloni bod y gofynion
a nodir yn y paragraff hwnnw wedi cael eu cyflawni o ran y darpar fabwysiadydd gan asiantaeth
fabwysiadu arall.

(3) Pan na fydd y darpar fabwysiadydd yn barod i ymgymryd &'r paratoad ar gyfer mabwysiadu
y mae'r asiantaeth fabwysiadu yn ystyried ei fod yn briodol yn ei achos ef, caniateir i'r asiantaeth
wrthod mynd ymlaen a chais y darpar fabwysiadydd am asesiad o'i addasrwydd.

(4) Ym mharagraff (1) mae “paratoad ar gyfer mabwysiadu” yn cynnwys darparu gwybodaeth
i ddarpar fabwysiadydd ynghylch —

(a) ystod oedran, thyw ac anghenion tebygol a chefndir plant y gellid eu lleoli ar gyfer
mabwysiadu gan yr asiantaeth fabwysiadu;

(b) arwyddocad a goblygiadau cyfreithiol mabwysiadu i blentyn a'i deulu;

(c) cyswllt rhwng plentyn a'i rieni naturiol a pherthnasau eraill pan awdurdodir lleoli plentyn
ar gyfer mabwysiadu neu pan gaiff y plentyn ei fabwysiadu;

(ch) y sgiliau sydd eu hangen i fod yn rhiant mabwysiadol;
(d) safbwynt y plentyn a theulu'r plentyn;

(dd) gweithdrefnau'r asiantaeth fabwysiadu o ran asesu darpar fabwysiadwyr a lleoli plentyn
ar gyfer mabwysiadu; a

(e) y weithdrefn o ran mabwysiadu a lleoli ar gyfer mabwysiadu.

Gweithdrefnau o ran gwneud asesiad

26.—(1) Os bydd yr asiantaeth fabwysiadu, wedi iddo ddilyn y gweithdrefnau y cyfeirir atynt yn
rheoliad 23 a 25, o'r farn y gallai'r darpar fabwysiadydd fod yn addas i fod yn rhiant mabwysiadol,
rhaid iddi gynnal asesiad yn unol a'r theoliad hwn.

(2) Rhaid i'r asiantaeth fabwysiadu gael y manylion hynny am y darpar fabwysiadydd y cyfeirir
atynt yn Rhan 1 o Atodlen 4.

(3) Rhaid i'r asiantacth fabwysiadu gael —

(a) adroddiad ysgrifenedig gan ymarferydd meddygol cofrestredig am iechyd y darpar
fabwysiadydd y mae'n rhaid iddo ymdrin &'r materion a bennir yn Rhan 2 o Atodlen 4 oni
chafodd adroddiad o'r fath ei lunio o fewn 6 mis ar 6l i'r panel ystyried yr achos o dan
reoliad 27 a'i fod ar gael i'r asiantaeth;

(b) adroddiad ysgrifenedig am bob un o'r cyfweliadau gyda'r personau a enwebwyd gan y
darpar fabwysiadydd yn ganolwyr personol; ac

(c) adroddiad ysgrifenedig gan yr awdurdod lleol y mae'r darpar fabwysiadydd yn byw yn
ei ardal, a phan fo'r darpar fabwysiadydd wedi byw yn yr ardal honno am gyfnod llai na
deuddeng mis rhaid i'r asiantaeth gael adroddiad ysgrifenedig hefyd gan yr awdurdod lleol
yr oedd y darpar fabwysiadydd yn byw yn ei ardal cyn hynny.

(4) Rhaid i'r asiantaeth fabwysiadu baratoi adroddiad ysgrifenedig a rhaid iddo gynnwys—
(a) manylion am y darpar fabwysiadydd fel a nodir yn Rhan 1 o Atodlen 4;

(b) crynodeb, a ysgrifenwyd gan gynghorydd meddygol yr asiantaeth, ar gyflwr iechyd y
darpar fabwysiadydd;

(c) asesiad yr asiantaeth ar addasrwydd y darpar fabwysiadydd i fabwysiadu plentyn, ac wrth
benderfynu addasrwydd cwpl i fabwysiadu plentyn, rhaid i'r asiantaeth roi sylw priodol i'r
angen am gysondeb a sefydlogrwydd yn eu perthynas;

(ch) unrhyw wybodaeth berthnasol y caiff yr asiantaeth afael arni o dan baragraff (3)(c);
(d) unrhyw sylwadau gan yr asiantaeth ar y materion y cyfeirir atynt yn rheoliad 22, 23 a 25;
(dd) unrhyw wybodaeth arall y mae'r asiantaeth yn ystyried sy'n berthnasol.
(5) Mewn achos adran 83 rhaid i'r adroddiad gynnwys —
(a) enw'r wlad (“tarddwlad”) y mae'r darpar fabwysiadydd yn dymuno mabwysiadu ohoni;

(b) cadarnhad bod y darpar fabwysiadydd yn bodloni'r gofynion cymhwyster i fabwysiadu
o'r darddwlad;

(c) gwybodaeth ychwanegol a gafwyd o ganlyniad i ofynion y darddwlad; ac

(ch) asesiad yr asiantaeth o addasrwydd y darpar fabwysiadydd i fabwysiadu plentyn sy'n
preswylio'n arferol y tu allan i Ynysoedd Prydain.

(6) Rhaid i'r asiantaeth fabwysiadu hysbysu'r darpar fabwysiadydd yr atgyfeirir ei gais at y panel
mabwysiadu ac ar yr un pryd yr anfonir copi at y darpar fabwysiadydd o adroddiad yr asiantaeth
y cyfeirir ato ym mharagraff (4), a gwahodd unrhyw sylwadau ar yr adroddiad sydd i'w anfon yn
ysgrifenedig at yr asiantaeth o fewn 10 niwrnod gwaith, gan ddechrau ar y dyddiad yr anfonwyd
yr hysbysiad.

(7) Arddiwedd y cyfnod o 10 diwrnod gwaith y cyfeirir ato ym mharagraff (6) (neu'n gynharach
os ceir unrhyw sylwadau a wnaed gan y darpar fabwysiadydd cyn bod 10 niwrnod gwaith wedi mynd
heibio) rhaid i'r asiantaeth fabwysiadu anfon —

(a) yr adroddiad y cyfeirir ato ym mharagraff (4), ynghyd ag unrhyw sylwadau a roddwyd
gan y darpar fabwysiadydd o dan baragraft (6);

(b) yr adroddiadau ysgrifenedig y cyfeirir atynt ym mharagraft (3); ac
(¢) unrhyw wybodaeth arall berthnasol a gafwyd gan yr asiantaeth o dan y rheoliad hwn
at y panel mabwysiadu.

(8) Rhaid i'r asiantaeth fabwysiadu gael gafael ar unthyw wybodaeth berthnasol arall, i'r graddau
y mae'n rhesymol ymarferol, y gall y panel mabwysiadu ei gwneud yn ofynnol ac anfon yr wybodaeth
honno at y panel.

Swyddogaeth y panel mabwysiadu

27.—(1) Yn ddarostyngedig i baragraff (2), rhaid i'r panel mabwysiadu ystyried achos y darpar
fabwysiadydd a gaiff ei atgyfeirio ato gan yr asiantacth fabwysiadu a gwneud argymhelliad i'r
asiantaeth honno a yw'r darpar fabwysiadydd yn addas i fabwysiadu plentyn.

(2) Wrth ystyried pa argymhelliad i'w wneud, o ran y panel mabwysiadu—

(a) rhaid iddo bwyso a mesur a chymryd i ystyriaeth yr holl wybodaeth a'r adroddiadau a
ddaeth iddo yn unol a rheoliad 26;

(b) caiff ofyn i'r asiantaeth gael gafael ar unrhyw wybodaeth berthnasol arall y mae'r panel
yn ystyried ei bod yn angenrheidiol; ac
(c) rhaid iddo gael y cyngor cyfreithiol yr ystyria sy'n angenrheidiol o ran yr achos.
(3) Pan fydd y panel mabwysiadu yn gwneud argymhelliad i'r asiantacth fabwysiadu bod y
darpar fabwysiadydd yn addas i fabwysiadu plentyn, caiff ystyried ac ar yr un pryd caiff gynghori'r

asiantaeth am y nifer o blant y gall y darpar fabwysiadydd fod yn addas i'w mabwysiadu, ystod eu
hoedran, eu rhyw a'u nodweddion (iechyd a chymdeithasol).

(4) Cyn gwneud unrhyw argymhelliad, rhaid i'r panel mabwysiadu wahodd y darpar
fabwysiadwyr i ddod i gyfarfod a gynhelir gan y panel.

Penderfyniad a hysbysiad gan yr asiantaeth fabwysiadu

28.—(1) Rhaid i'r asiantaeth fabwysiadu ystyried argymhelliad y panel mabwysiadu wrth ddod
i benderfyniad ynghylch a yw'r darpar fabwysiadydd yn addas i fabwysiadu plentyn.

(2) Nid oes unrhyw aelod o'r panel mabwysiadu i gymryd rhan yn unrhyw benderfyniad a wneir
gan yr asiantaeth fabwysiadu o dan baragraff (1).

(3) Os yw'r asiantaeth fabwysiadu yn penderfynu bod y darpar fabwysiadydd yn addas i
fabwysiadu plentyn, rhaid iddi hysbysu'r darpar fabwysiadydd yn ysgrifenedig o'i phenderfyniad.

(4) Os yw'r asiantaeth fabwysiadu o'r farn nad yw'r darpar fabwysiadydd yn addas i fabwysiadu
plentyn, rhaid iddi—

(a) hysbysu'r darpar fabwysiadydd yn ysgrifenedig nad yw'n bwriadu cymeradwyo'r darpar
fabwysiadydd fel rhywun addas i fabwysiadu plentyn (“dyfarniad o gymhwyster”);

(b) anfon gyda'r hysbysiad hwnnw ei rhesymau ynghyd & chopi o argymbhelliad y panel
mabwysiadu, os ydynt yn wahanol;

(c) cynghori'r darpar fabwysiadydd y caiff o fewn 20 niwrnod gwaith gan ddechrau ar y
dyddiad yr anfonwyd yr hysbysiad y caiff y darpar fabwysiadydd—

(1) cyflwyno unrhyw sylwadau i'r asiantaeth, neu
(i1) wneud cais i'r panel adolygu annibynnol i adolygu'r dyfarniad cymwys.

(5) O fewn y cyfnod o 20 niwrnod gwaith y cyfeirir ato ym mharagraff (4), os na fydd y darpar
fabwysiadydd wedi gwneud unrhyw sylwadau neu wedi gwneud cais i banel adolygu annibynnol,
rhaid i'r asiantaeth fabwysiadu fynd rhagddi i wneud ei phenderfyniad a rhaid iddi hysbysu'r darpar
fabwysiadydd yn ysgrifenedig o't phenderfyniad ynghyd a'r thesymau dros y penderfyniad hwnnw.

(6) O fewny cyfnod o 20 niwrnod gwaith y cyfeirir ato ym mharagraff (4), os bydd yr asiantaeth
fabwysiadu wedi cael sylwadau pellach oddi wrth y darpar fabwysiadydd, caiff atgyfeirio'r achos
ynghyd a'r holl wybodaeth berthnasol yn 6l at eu panel mabwysiadu ar gyfer ystyriaeth bellach.

(7) Rhaid i'r panel mabwysiadu ystyried unrthyw achos a atgyfeirir ato o dan baragraff (6) a
gwneud argymhelliad o'r newydd i'r asiantaeth fabwysiadu o ran a yw'r darpar fabwysiadydd yn
addas i1 fabwysiadu plentyn.

(8) Rhaid i'r asiantaeth fabwysiadu benderfynu'r achos ond os atgyfeiriwyd yr achos at y panel
mabwysiadu o dan baragraff (6) neu os yw'r darpar fabwysiadydd wedi gwneud cais i'r panel adolygu
annibynnol am adolygiad o'r dyfarniad o gymhwyster rhaid iddo benderfynu ond dim ond ar 61
cymryd i ystyriaeth unrhyw argymhelliad gan y panel mabwysiadu a wnaed o dan baragraff (7) a
rheoliad 27 neu, yn 6l y digwydd, gan y panel adolygu annibynnol.

(9) Cyn gynted a phosibl ar 61 gwneud ei phenderfyniad o dan baragraff (8), rhaid i'r asiantaeth
fabwysiadu hysbysu'r darpar fabwysiadydd yn ysgrifenedig o'i phenderfyniad gan ddatgan ei
rhesymau dros y penderfyniad hwnnw os yw o'r farn nad yw'r darpar fabwysiadydd yn addas i
fabwysiadu plentyn, ac o argymhelliad y panel mabwysiadu o dan baragraff (7), os yw hwn yn
wahanol i benderfyniad yr asiantaeth fabwysiadu.

Gwybodaeth sydd i'w hanfon at y panel adolygu annibynnol

29.—(1) Os yw'r asiantaeth fabwysiadu yn cael hysbysiad oddi wrth y panel adolygu annibynnol
bod darpar fabwysiadydd wedi gwneud cais am adolygiad o'r dyfarniad cymwys, rhaid i'r asiantaeth,

o fewn 10 niwrnod gwaith ar 61 derbyn yr hysbysiad hwnnw, anfon at y panel adolygu annibynnol
yr wybodaeth a bennir ym mharagraff (2)(5).

(2) Mae'r wybodaeth ganlynol yn un a bennir at ddibenion paragraff (1) —
(a) yr holl adroddiadau a gwybodaeth a anfonwyd at y panel mabwysiadu yn unol a rheoliad
26;
(b) unrhyw sylwadau ysgrifenedig a wnaed gan y darpar fabwysiadydd yn unol & rheoliad
26(6);

(¢) unrhyw adroddiadau eraill neu wybodaceth arall a anfonwyd gan yr asiantacth fabwysiadu
at y panel mabwysiadu;

(ch) cofnod o drafodion y panel mabwysiadu, ei argymhellion a'i resymau dros ei argymbhellion;

(d) yr hysbysiad, ynghyd a'r rhesymau a anfonwyd gan yr asiantaeth fabwysiadu at y darpar
fabwysiadydd yn unol a rheoliad 28(4)(a) a (b).

Adolygiadau a therfynu cymeradwyaeth

30.—(1) Rhaid i'r asiantaeth fabwysiadu adolygu cymeradwyaeth pob darpar fabwysiadydd yn
unol a'r rheoliad hwn, oni bai—

(a) mewn achos adran 83, bod y darpar fabwysiadydd wedi ymweld a'r plentyn yn y wlad lle
mae'r plentyn yn arferol yn preswylio ynddi a'i fod wedi cadarnhau'n ysgrifenedig ei fod
yn mynd ymlaen a'r mabwysiadu; a

(b) mewn unrhyw achos arall, bod y plentyn wedi'i leoli ar gyfer mabwysiadu gyda'r darpar
fabwysiadydd.

(2) Rhaid i adolygiad ddigwydd pryd bynnag y bydd yr asiantaeth fabwysiadu yn ystyried ei fod
yn angenrheidiol ond fel arall ddim mwy na dwy flynedd ar 61 cymeradwyaeth ac yna ar 61 bylchau
nad ydynt yn fwy na dwy flynedd.

(3) Wrth ymgymryd ag adolygiad o'r fath rhaid i'r asiantaeth fabwysiadu —

(a) gwneud yr ymholiadau hynny a chael gafael ar yr wybodaeth honno y mae'n ystyried sy'n
angenrheidiol er mwyn adolygu a yw'r darpar fabwysiadydd yn parhau i fod yn addas i
fabwysiadu plentyn; a

(b) gofyn am farn y darpar fabwysiadydd a'i hystyried.
(4) Fel rhan o bob adolygiad rhaid i'r asiantaeth fabwysiadu ystyried—
(a) pam na leolwyd unrhyw blentyn hyd yn hyn gyda'r darpar fabwysiadydd;

(b) unrhyw drefniadau ar gyfer darparu gwasanaethau cymorth mabwysiadu ac a ddylent
barhau neu gael eu haddasu;

(c) pan ddychwelir plentyn at yr asiantaeth fabwysiadu yn unol ag adran 35(1) neu (2) o'r
Ddeddf, y rhesymau dros ddychwelyd y plentyn; ac

(ch) a yw'r darpar fabwysiadydd yn parhau i fod yn addas i fabwysiadu plentyn.
(5) Rhaid i'r asiantaeth fabwysiadu —

(a) nodi'n ysgrifenedig y trefniadau sy'n llywodraethu dull cyflawni'r adolygiad ar ddarpar
fabwysiadydd a rhaid dwyn y trefniadau ysgrifenedig i sylw—

(i) y darpar fabwysiadydd; a
(i1) unrhyw berson arall y mae'r asiantaeth yn ystyried ei fod yn berthnasol,
(b) sicrhau bod—

(5) Rhagnodir gweithrediad a gweithdrefn y panel adolygu annibynnol mewn rheoliadau pellach a wneir o dan adran 9 o'r Ddeddf.

(1) yr wybodaeth a gafwyd ynglyn a'r darpar fabwysiadydd;

(i1) manylion y trafodion mewn unrhyw gyfarfod a drefnwyd gan yr asiantaeth i ystyried
unrhyw agwedd o'r adolygiad; a

(ii1) manylion unrhyw benderfyniad a wnaed yn ystod yr adolygiad neu o ganlyniad iddo,
yn cael eu cofnodi'n ysgrifenedig a'u rhoi yng nghofnod achos y darpar fabwysiadydd.

(6) Ar ddiwedd yr adolygiad, os bydd yr asiantacth fabwysiadu yn ystyried nad yw'r
darpar fabwysiadydd bellach yn addas i fod yn rhiant mabwysiadol, rhaid iddi baratoi adroddiad
ysgrifenedig y mae'n rhaid iddo gynnwys —

(a) yr wybodaeth a gafwyd ar y materion y cyfeirir atynt ym mharagraffau (3) a (4);
(b) rhesymau'r asiantaeth; ac
(¢) unrhyw wybodaeth arall y mae'r asiantaeth yn ystyried sy'n berthnasol.

(7) Rhaid i'r asiantaeth fabwysiadu hysbysu'r darpar fabwysiadydd fod yr adroddiad y cyfeirir
ato ym mharagraff (6) i gael ei atyfeirio at y panel mabwysiadu a rhoi copi i'r darpar fabwysiadydd
o'r adroddiad hwnnw, a gwahodd sylwadau ar yr adroddiad sydd i'w hanfon yn ysgrifenedig at yr
asiantaeth o fewn 10 niwrnod gwaith, gan ddechrau ar y dyddiad yr anfonwyd yr hysbysiad.

(8) Ar ddiwedd y cyfnod o 10 niwrnod gwaith y cyfeirir ato ym mharagraff (7) (neu'n gynharach
os daw unrhyw sylwadau a wnaed gan y darpar fabwysiadydd i law cyn i'r 10 niwrnod gwaith ddod
i ben) rhaid i'r asiantaeth fabwysiadu anfon copi o'r adroddiad y cyfeirir ato ym mharagraft (6),
ynghyd 4 sylwadau'r darpar fabwysiadydd a'r adroddiad a gafodd ei baratoi ar gyfer y panel o dan
reoliad 26(4).

(9) Rhaid i'r asiantaeth fabwysiadu gael gafael ar unrhyw wybodaeth berthnasol arall, i'r graddau
y mae'n rhesymol ymarferol, y gall y panel mabwysiadu ofyn amdani ac anfon yr wybodaeth honno
at y panel.

(10) Rhaid i'r panel mabwysiadu ystyried yr adroddiad ac unrhyw wybodaeth arall a roddwyd
iddo gan yr asiantaeth fabwysiadu o dan y rheoliad hwn a gwneud argymhelliad i'r asiantaeth a yw'r
darpar fabwysiadydd yn parhau i fod yn addas i fabwysiadu plentyn.

(11) Mae rheoliad 28 yn gymwys o ran y penderfyniad gan yr asiantaeth fabwysiadu ynghylch a
yw darpar fabwysiadydd yn parhau i fod yn addas i fabwysiadu plentyn fel y mae'n gymwys o ran 'y
penderfyniad gan yr asiantaeth ynghylch a yw'r darpar fabwysiadydd yn addas i fabwysiadu plentyn.

Dyletswyddau asiantaeth fabwysiadu mewn achos adran 83 yn dilyn cymeradwyo darpar
fabwysiadydd

31. Os bydd asiantaeth fabwysiadu yn penderfynu mewn achos adran 83 i gymeradwyo darpar
fabwysiadydd fel person addas i fabwysiadu plentyn, rhaid i'r asiantaecth anfon at y Cynulliad
Cenedlaethol —

(a) cadarnhad ysgrifenedig o'r penderfyniad ac unrhyw argymhelliad y caiff yr asiantaeth ei
wneud o ran y nifer o blant y gall y darpar fabwysiadydd fod yn addas i'w mabwysiadu,
ystod eu hoedran, eu rhyw, eu hanghenion tebygol a'u cefndir;

(b) yr holl ddogfennau a gwybodaeth a roddwyd i'r panel mabwysiadu yn unol a rheoliad 26;
(c) cofnod o drafodion y panel mabwysiadu, ei argymhellion a'i resymau dros ei argymhellion;

(ch) os oedd y darpar fabwysiadydd wedi gwneud cais am adolygiad gan banel annibynnol
o ddyfarniad o gymhwyster, cofnodion trafodion y panel hwnnw, ei argymhellion a'r
rhesymau dros ei argymhellion; a

(d) unrhyw wybodaeth arall ynglyn a'r achos y gall y Cynulliad Cenedlaethol neu'r awdurdod
tramor perthnasol ei gwneud yn ofynnol.

